
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 16/2009 – Woensdag 29 April 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1NGKN steeds lojaal aan Raad van Kerke 

1Totsiens, Lottie! Hallo Antoinette! 

2Moderatuur wil ekumeniese vennote groet 

2Resepte soos Ma dit berei het 

2Driekie word Doktor op maat van die psalms 

2Bybel-Media: jou Bedieningsvennoot 

3Eina in Europa! 

3Dienspunt vir ernstige eksegete 

3Sondag Onder die Kameelboom 

3Giggel 




	
	Verjaardae in die vakansie...
· Jan Woest (Sinoale Kantoor): Vrydag 1 Mei; 081-124-3725; jcw@mweb.com.na
· Fourie Vd Berg (Eros): Sondag 3 Mei; 081-129-8182; fourie@namibnet.com
· Alba Cloete (Mariental):  Vrydag 8 Mei; 063-242143;  gawie@mweb.com.na
· Christa Louw (Windhoek-Oos): Vrydag 8 Mei; 061-222944; andrelo@iway.na
· Veronique Jacobs (Sinodale Kantoor): Maandag 11 Mei; 061-374350; ngkn@iway.na
Beroepe-nuus
· Pine Pienaar (Verre Noord) het ’n beroep ontvang na Okahandja.


	Hierdie is die laaste uitgawe van Feldmuis vir die eerste termyn van 2009. Die volgende uitgawe verskyn DV weer op Woensdag 27 Mei. Lekker vakansie vir wie só bevoorreg is!


NGKN steeds lojaal aan Raad van Kerke TC "NGKN steeds lojaal aan Raad van Kerke" \f C \l "1" 
Die NG Kerk in Namibië se verhouding met die Raad van Kerke is vir haar kosbaar is en sal dit nie graag wil skaad of in gevaar stel nie. Só sê die Moderatuur in ’n besluit tydens hulle jongste vergadering. Tog wys die Moderatuur ook daarop dat die NGKN nie haar ekumeniese be​trokkenheid noodwendig slegs langs die kanaal van die CCN wil uitleef nie. Daarom moet be​trokkenheid by ander ekumeniese net​werke nooit gesien word as in stryd met die NGKN se verbintenis aan die CCN nie.

Dit volg op die ontstaan van on​gemak wat ekumeniese kringe het oor die rol van die Southern African Christian Inisiative (SACHI) in die uitreiking van ’n verklaring rondom die komende verkiesing in Namibië.  Die Mo​deratuur het beklemtoon dat die NGKN se onder​tekening van die verklaring ge​ba​seer is op die inhoud daarvan en nie nood​wen​dig 'n onderskrywing van SACHI impli​seer nie.
Deur ’n informele ekumeniese netwerk het kerkleiers uit 56 kerke die verklaring onderteken waarin kerke onder andere gevra word om nie hulle fasiliteite vir politieke veldtogte beskikbaar te stel nie.
Na inhoud
Totsiens, Lottie! Hallo Antoinette! TC "Totsiens, Lottie! Hallo Antoinette!" \f C \l "1" 

Nadat sy vier jaar deel was van die Feldmuis-familie, neem Lottie vandeesmaand van ons afskeid. Sy en Ettienne, haar man, word nou besigheidsmense in Walvisbaai. Die personeel in die Sinodale Kantoor het op Woensdag 29 April van Lottie afskeid geneem. Met haar innemende persoonlikheid het sy diep in almal wat met haar te doen gehad het, se harte gekruip. Feldmuis wens haar en haar familie die allerbeste toe vir die nuwe hoofstuk in hulle lewensstorie wat nou geskryf moet word.

Met elke “totsiens” in die werkplek, is daar weer ’n nuwe “hallo”! Feldmuis stel graag vandag vir Antoinette Jacobs bekend en heet haar hartlik welkom in Feldstraat 34. Ons hoop jy gaan baie gelukkig by ons wees, Antoinette! (Haar eerste naam is “Veronique”, maar sy word op haar tweede naam genoem.)
Na inhoud
Moderatuur wil ekumeniese vennote groet TC "Moderatuur wil ekumeniese vennote groet" \f C \l "1" 
Aangesien hulle termyn in Augustus verstryk wanneer die 15de vergadering van die Namibiese sinode byeen kom, het die Moderatuur pas besluit om by wyse van ’n gesellige saam-wees “totsiens te sê” aan die leiers van twee kerke met wie bilaterale verhoudinge bestaan het die afgelope jare. Ná Augustus sal dit ’n nuwe span mense wees wat hierdie bande sal optel.
Die twee kerke ter sprake is die Verenigende Gereformeerde Kerk in Suider-Afrika (Namibië Sinode) en die Duitse Evangeliese Lutherse Kerk in Namibië. Volgens Schalk Pienaar, uitgaande voorsitter van die Mode​ratuur, wil hy graag die geleentheid gebruik om aan die betrokke leiers te kommunikeer dat die verwisseling van personeel in die Moderatuur, nie die einde van ons bilaterale verhoudinge beteken nie.
Na inhoud
Resepte soos Ma dit berei het TC "Resepte soos Ma dit berei het" \f C \l "1" 
· Anton Pienaar – oorgeneem uit Verskil van die Noordelike Sinode
’n Resepteboek met resepte soos Ma dit gemaak het. Wie sal nie só ’n boek op die kombuisrakkie wil hê nie?
Bestel jou “Van Toeka tot Nou” vandag teen slegs N$60,00 by Linsa Maritz (061 304-545) of Oude Rust Oord se kantoor (061-227023). Dit is propvol resepte wat mens elke dag nodig kry.

Hierdie projek is ’n inisiatief van die inwoners van Oude Rust Oord. Hulle wil daarmee ’n ekstra geldjie insamel vir Oude Rust.
Na inhoud
Driekie word Doktor op maat van die psalms TC "Driekie word Doktor op maat van die psalms" \f C \l "1" 
Dat die diep spore wat sy in kerkmusiek getrap het uiteindelik uitgeloop het op ’n doktors-graad, hoef niemand te verras nie. Vir hierdie Dorsland het Driekie Jankowitz in baie opsigte Mevrou Kerkmusiek geword. Vele orrelstudente is deur haar bekwame onderrig gevorm en baie lidmate het onder haar begeleiding in eredienste lof aan God gesing.

Haar passie vir die kerkmusiek het haar gedring om vir ’n konkrete nalatenskap te sorg. Terwyl die genade-siekte (Driekie se naam vir kanker) algaande sy vernietigingswerk in haar liggaam voorgesit het, het sy vasgebyt, haar navorsing voltooi en haar skryf geskryf. Op 15 Mei word die kroon DV gespan wanneer die Pukke die graad PhD aan haar toeken. Haar empiriese studie het ook die NG Kerk Namibië betrek, en mond uit in ’n proefskrif onder die titel Die praktyk van liturgiese psalmsang in die NG Kerk in Suid-Afrika en Namibië. 
Driekie het vandeesweek’n kopie van haar proefskrif aan die NG Kerk Argief oorhandig.
Na inhoud
Bybel-Media: jou Bedieningsvennoot TC "Bybel-Media: jou Bedieningsvennoot" \f C \l "1" 
· Hans Steyn: Hoof: Bemarking en Fondswerwing; hans@bmedia.co.za 
Lees in Kerkbode van 1 Mei

· Ondersoek na die kerkmedia was “’n dapper stap”. En lei tot “nuwe Kerkbode”.

· Suid-Afrika se demokrasie groei.

· Andrew Murray-prys word aan skrywer van boek oor Jesus toegeken.

· Faith like potatoes word nou ook in die VSA versprei.

· Onbeskaamd eties: Die Unashamedly Ethical-veldtog wil die morele weefsel van Suid-Afrikaners, maar uiteindelik ook mense wêreldwyd, herstel. Wat behels dit?

· Is dit belangrik vir die kerk wie regeer: Die idee heers dat indien die “regte” party tog net aan die bewind kom en die “regte” president regeer, sal dit goed gaan met die kerk. Is dit waar?

· SMS-vrse brk rspk vi Bybl af.

· Esterhuyse se God en die gode van Egipte vra openhartige gesprek.

· Waar was Christus die 40 dae voor sy hemelvaart?

· Arbeidsbediening maak lidmate se arms in werkplek sterk.

Preeksketse vir Pinkster 2009 híér beskikbaar

Moontlik is jy hard aan die voorberei vir Pinkster 2009? Om dié groot taak vreugdevol te maak, is ’n volledige stel preeksketse beskikbaar wat kan dien as hulp/inspirasie/ motivering. Mag Pinkster vanjaar groot seën vir jouself en die gemeente bring.

Preeksketse is gratis beskikbaar. Gaan na ons webwerf: www.bybelmedia.co.za, klik op Bedieninge en Kursusse, klik daarna op aflaaibaar onder die hofie: Dienste. 

Die mure van Jerigo val weer!

Hierdie keer met sterre soos Anna-Mart van der Merwe, Gys de Villiers, Oscar Petersen, Nqobile Sipamla en die Stellenbosch Libertas-koor onder leiding van Johan de Villiers.

Die stories van Moses en Josua en hul soeke na vryheid was die inspirasie agter die musiekspel Jericho! Die temas van hoop, vryheid en geloof word verken deur gebruik te maak van vertelling, sang en oudiovisuele materiaal. Die DVD is deur Mema-Media vervaardig tydens 'n optrede in die Oude Libertas-teater in Stellenbosch.

Die DVD kan bestel word by 0860 26 33 42 of gekoop word by: www.bybelmedia.co.za. Die prys is slegs R150.00 en sluit verpakking en versending in.
Inligting, Navrae en Diensverskaffing: 
· Skakel 00 27 21 873 0822
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Na inhoud
Eina in Europa! TC "Eina in Europa!" \f C \l "1" 
· Christo Greyling – oud-leraar van Windhoek-Wes
Christo skryf verlede Donderdag (23 April) soos volg op Facebook: Had a bad day! Thought Europe is more advanced......but on certain issues far behind?!? Just had my worst stigmatizing experience with a dentist since 1987 because of my HIV status - Dentist here in Nijkerk treated me as if I were infectious, expected me to be the last patient in the day in order for them to spend at 30 minutes to disinfect the room ... and if patients would find out about me!! - wore double gloves and not touching anything, the dental assistant not even allowed to assist - protocol????
Na inhoud
Dienspunt vir ernstige eksegete TC "Dienspunt vir ernstige eksegete" \f C \l "1" 
Die Sentrum vir Bybelinterpretasie en -vertaling in Afrika (SEBIVA) het onlangs 'n aanlyn-dienspunt vir ernstige eksegete van stapel gestuur. Dis nou moontlik om deel te word van 'n forum waar eksegetiese probleme met mekaar bespreek kan word, met insette deur kundiges van die Universiteit van Stellenbosch. Besoek die webblad www.cebita.org om sommer vandag nog te registreer!
Na inhoud
Sondag Onder die Kameelboom TC "Sondag Onder die Kameelboom" \f C \l "1"  
Daar sal tydens die skoolvakansie geen uitsending van Onder die Kameelboom wees nie. Uitsendings hervat DV weer op Sondag 31 Mei.
Na inhoud 
Giggel TC "Giggel" \f C \l "1" 
Die passasiers op 'n vlug van Bloemfontein na George sit al reg om te vertrek toe die kaptein en tweede offisier aan boord kom. Albei het donkerbrille op, die een stap met 'n gidshond en die ander gebruik 'n wit stok om sy pad te vind. Sommige van die passasiers giggel senuagtig, want dis sekerlik 'n grap. 
Die motore word aangesit, die vliegtuig kom in beweging, begin spoed optel op die aanloopbaan, maar styg nie op nie. Intussen kom die einde van die aanloopbaan al hoe nader en nader, en die passasiers begin onrustig rond te kyk. Die vliegtuig beweeg vinniger en vinniger, amper aan die einde van die aanloopbaan, en 'n handvol passasiers begin gil en skree en huil, tot die vliegtuig se neus lig en 'n paar meter voor die einde van die aanloopbaan begin opstyg. 
'n Paar passasiers sug van verligting, 'n paar ander lyk skaam oor hoe hulle op die skrikwekkende grappie gereageer het, en wanneer die eerste drankies bedien word, vergeet almal van die insident. 
In die vlugkajuit voel-voel die kaptein sy pad na die knoppie gemerk "Automatic Pilot", druk dit, en sit terug in sy stoel. "Weet jy," sê hy aan die tweede offisier. "Eendag gaan die passasiers te laat begin gil, en dan’s ons almal in ons peetjie in!"
Na inhoud
Met Feldstraat-liefde
Die Feldmuis
Kuier ook op ons webblad 

Die Feldmuis sê…

